
GOUVÈNÈ CUOMO ANONSE GEN 9.5 MILYON DOLA FINANSMAN FEDERAL POU 

SIPÒTE MOUN K AP CHÈCHE TRAVAY KI ENSKRI NAN PWOGRAM ASISTANS 
NITRISYON SIPLEMANTÈ A 

 
Finansman pou 39 Òganizasyon nan Tout Eta a Ap Sipòte Moun New York K Ap 

Antre nan Fòs Travay la 

 
 
Gouvènè Andrew M. Cuomo te anonse jodi a 9.5 milyon dola finansman federal ki te 
akòde bay 39 òganizasyon pou ede Nouyokè yo resevwa benefis Pwogram Asistans 
Nitrisyon Siplemantè (Supplemental Nutrition Assistance Program, SNAP) a. Chak nan 
òganizasyon sa yo ap fè finansman yo koresponn pou abouti a 19 milyon dola pou 
sipòte edikasyon ak fòmasyon pou benefisyè SNAP yo pou antre nan fòs travay la. 
 
Gouvènè Cuomo te di: “Administrasyon sa ap goumen lontan e trè di pou ede soti 
Nouyokè ki pi vilnerab nou yo nan povrete epi ba yo opòtinite pou yon lavi ki desan. 
Finansman sa ap ede nan efò nou pou bay sa yo ki plis nan bezwen yo fòmasyon ak 
devlopman mendèv la epi ramne nou nan yon New York ki pi pre, ki pi bon, pi jis pou 
tout moun.” 
 
Biwo Asistans Tanporè ak Asistans pou Andikape Eta New York la (New York State 
Office of Temporary and Disability Assistance) te resevwa 9.5 milyon dola finansman 
federal e li te bay sipò a 39 òganizasyon nan tout eta a atravè Pwogram Pwojè Travay 
ak Fòmasyon SNAP la (SNAP Employment and Training Venture Program). Nou egzije 
òganizasyon yo fè finansman ki soti nan resous prive ak piblik yo koresponn, pou abouti 
sou doub kantite Moun New York k ap benefisye de pwogram nan. 
 
Delege Biwo Asistans Tanporè ak Asistans pou Andikape a, Samuel D. Roberts, 
te di: “Governor Cuomo te kontinye konsantre sou kreyasyon opòtinite travay pandan l 
ap asire gen travayè talantye ki prè pou sa. Apwòch sa te kontribye anpil nan 
devlopman ekonomi an pandan l ap asire ke moun ki bezwen travay sa yo pi plis yo ka 
fè konpetisyon efektivman.” 
 
Pwogram Pwojè Travay ak Fòmasyon SNAP la deziyen pou bay mendèv la devlopman, 
edikasyon ak fòmasyon pou benefisyè SNAP yo atravè sèvis plasman djòb ki sible. 
Pwogram nan vize pou sipòte moun ki fè fas ak baryè pou jwenn travay, ki enkli 
antesedan kriminèl oubyen toksikomani, nivo alfabetizasyon ki ba, eksperyans travay 
limite oubyen paran ki nan chomaj e ki sou anplwaye, metriz lang Anglè ki limite ak 
moun ki pa gen yon diplòm lekòl segondè, ki enkli jèn ant laj 16 a 24 an ki kalifye yo. 



 
SNAP travay etwatman ak Konsèy Envestisman pou Mendèv la pou ede patisipan yo 
rive pran yon diplòm ki gen demand pa anplwayè lokal yo. Atravè òganizasyon ki jwenn 
alokasyon yo, moun yo ka pran yon kantite diplòm ki genyen ladan yo, entwodiksyon 
nan kontablite, efikasite enèjetik enstalasyon elektrik yo (weatherization), ar kilinè, 
sekirite, teknisyen asenisman anviwònmantal, travayè konstriksyon, jesyon detay, èd 
pou swen sante adomisil, ouvriye depo, lisans pou kondwi komèsyal, pami lòt yo. 
 
Finansman yo akòde bay òganizasyon BOCES yo atravè eta a enkli: 

 BOCES Konte Cayuga, ki desèvi Konte Cayuga - $150,000 
 

 BOCES Konte Ulster, ki desèvi Konte Ulster - $45,000 
 

 BOCES Clinton-Essex-Warren-Washington, ki desèvi konte Clinton, Essex, 
Warren ak Washington - $300,000 
 

 BOCES Konte Delaware-Chenango-Madison, ki desèvi Delaware, Chenango, 
Madison ak Otsego - $178,750 
 

 BOCES Erie 1, Konte Erie, ki desèvi Konte Erie - $237,250 
 

 BOCES Erie 2 Chautauqua-Cattaraugus, ki desèvi konte Erie, Chautauqua ak 
Cattaraugus - $362,250 
 

 BOCES Orleans-Niagara, ki desèvi konte Niagara ak Orleans - $400,000 
 

 BOCES Oswego, ki desèvi Konte Oswego - $101,500 
 

 BOCES Schuyler-Steuben-Chemung-Tioga-Allegany, ki desèvi konte Allegany, 
Chemung, Schuyler, Steuben ak Tioga - $306,375 
 

 BOCES St. Lawrence-Lewis, ki desèvi konte Lewis ak St. Lawrence - $300,000 
 

 BOCES Rockland, ki desèvi Konte Rockland - $200,000 
 
 
Finansman yo akòde bay lòt òganizasyon atravè eta a enkli: 
 
Zòn Lwès New York 

 Buffalo City School District, Konte Erie - $40,025 
 

 Literacy West NY, konte Allegany, Cattaraugus ak Wyoming – $300,000 
Finger Lakes  

 Research Foundation of SUNY Brockport, Konte Monroe, $400,000 
Central New York (Sant New York) 

 Housing Visions Unlimited, Konte Onondaga – $145,750 



 

 Research Foundation of SUNY Morrisville, Konte Onondaga – $241,250 
Southern Tier (Nivo zòn sid la) 

 Challenge Industries, Konte Tioga ak Tompkins - $370,625 
Long Island  

 Long Beach City School District, konte Nassau ak Suffolk – $154,875 
Vil New York 

 Agudath Israel of America Community Services, Konte Kings - $186,625 

 

 Center for Employment Opportunities, Konte Kings – $390,900 

 

 Queens Santral YM & YWHA, Queens - $241,250 

 

 Chinatown Manpower Project, NYC - $109,000 

 

 East Harlem Employment Services, NYC - $216,125 

 

 Edith and Carl Marks Jewish Community House of Bensonhurst, Konte Kings - 
$400,000 

 

 El Barrios Operation Fight Back, Konte Kings –$150,000 

 

 Henry Street Settlement, NYC - $114,125 

 

 Leap, Inc., Konte Kings - $399,875 

 

 Northern Manhattan Improvement Corporation, NYC - $300,000 

 

 Opportunities for a Better Tomorrow, NYC – $189,375 

 

 Paraprofessional Healthcare Institute, Bronx – $400,000 

 

 Per Scholas Inc., Bronx – $291,875 

 

 Project Renewal Inc., NYC – $155,625 

 

 Ridgewood Bushwick Senior Citizens Council, Inc., Konte Kings – $200,000 

 

 South Bronx Overall Economic Development Corporation, Bronx –$196,250 

 

 St. Nick’s Alliance, Konte Kings – $200,125 

 

 The Fortune Society, Konte Kings – $400,000 

 

 The Hope Program, NYC – $393,500 



 

 The Research Foundation of CUNY Kingsborough Community College, Konte 
Kings – $200,000 

 

 The Research Foundation of CUNY Manhattan Community College, NYC – 
$112,750 

 
 
Manm Kongrè Charles B. Rangel te di: “Pandan li enpòtan anpil pou n founi plizyè 
milon fanmi èd atravè SNAP, nou dwe ekipe yo ak edikasyon ak fòmasyon ki apwopriye 
yo bezwen an pou jwenn djòb ki si. Mwen remèsye Gouvènè Cuomo pou angajman 
kontini li pou soti Moun New York yo nan povrete e mwen aplodi òganizasyon k ap 
desèvi elektè mwen yo nan Wo Manhattan ak Bronx pou patisipasyon yo nan pwogram 
vital sa.” 
 
Manm Kongrè José E. Serrano te di: “Finansman federal sa ap ede moun ki san yon 
djòb k ap resevwa èd alimantè yo retounen sou pye yo nan fason ki reyisi. Lè n travay 
ak 39 òganizasyon devlopman mendèv lokal, ki genyen ladan yo, twa nan Bronx, 
Pwogram Pwojè Travay ak Fòmasyon SNAP la ap asire ke patisipan yo resevwa 
fòmasyon ak diplòm yo pou jwenn aksè ak djòb lokal yo. Mwen patikilyèman kontan pou 
wè ke plis pase 900,000 dola ap ale nan èd pou moun Bronx yo espesifikman.” 
 
Manm Kongrè Gregory W. Meeks te di: “Anons Gouvènè Cuomo a se yon nouvèl nou 
akeyi. Siksè ekonomik eta nou an depann de a ki pwen nou desèvi moun ki pi 
defavorize nan kominote nou yo byen. Plizyè milyon dola federal Gouvènè a te alwe 
nan tout eta a ap asire ke moun ki vle travay yo jwenn zouti ak konpetans ki nesesè pou 
yo reyisi, atenn objektif yo epi pouvwa a fanmi yo. Mwen spesyalman rekonesan pou 
apeprè mwatye milyon finansman k ap alwe nan pwogram prestatè ki nan distri mwen 
an oswa ki toupre yo. Sa se yon etap enpòtan pou asire ke tout Moun New York 
resevwa benefis rekiperasyon ekonomik nou an, kèlkeswa antesedan yo.” 
 
Manm Kongrè Joe Crowley te di: “Pwogram SNAP se yon kòd sovtaj enpòtan pou 
yon kantite Nouyokè ki pa ka konte k ap goumen pou mete manje sou tab la chak jou. 
Men youn nan meyè fason pou konbat grangou, se ede Ameriken k ap goumen sa yo, 
kanpe sou pye yo epi tire avantaj nan nouvo opòtinite travay yo pou yo ka soutni tèt yo 
ak fanmi yo. Mwen aplodi Gouvènè Cuomo paske li dirije lajan federal sa yo bay 
òganizasyon atravè New York ki fè fòmasyon pou djòb ak plasman premye priyorite yo.” 
 
Manm Kongrè Brian Higgins te di: “Atravè Pwogram Pwojè Travay ak Fòmasyon 
SNAP la, òganizasyon tankou Buffalo City Schools ak BOCES Erie 1 yo ap redwi baryè 
pou jwenn travay lè yo ede moun k ap chèche travay yo devlope konpetans ki gen 
demand pou yo, e bon pou mache a. Efò pwogresis epi kolaboratif sa ap benefisye 
anplwaye potansyèl ak anplwayè yo atravè Eta New York.” 
 
Manm Kongrè Elise Stefanik te di: “Nou dwe asire nou ke pwochen jenerasyon an 
prepare ak konpetans yo bezwen pou fè konpetisyon nan yon mendèv 21yèm syèk la. 



Finansman enpòtan sa ap ede timoun atravè distri nou an ak atravè eta nou an, e 
mwen mande Gouvènè Cuomo pou fè de li yon priyorite.” 
 
Manm Kongrè Dan Donovan te di: “Inisyativ pou moun, ofri meyè wout pou soti nan 
povrete, e pi gwo sa ki kontribye nan sa, se yon djòb. Travay pèmèt moun pran pwòp 
desizyon yo sou kote pou yo viv, ki prestatè swen sante pou itilize e ki kote pou voye 
pitit yo pran edikasyon. Kèk etap senp tankou fòmasyon ak èd travay ki sible ka enplike 
diferans ant plizyè ane depandans sou pwogram gouvènman ak kòmansman yon karyè. 
Mèsi Gouvènè Cuomo paske ou fè inisyativ sa pwogrese.” 
 
Direktè Edikasyon ak Sèvis Karyè Northern Manhattan Improvement Corporation, 
William Blair te di: “Pwogram sa se yon kòd sovtaj pou anpil manm nan kominote nou 
yo. Yo devlope kapasite reyèl k ap mennen yo nan nivo antre djòb yo.” 
 
Jesyonè Dosye BOCES Cayuga-Onondaga, Jennifer Driscoll te di: “BOCES 
Cayuga-Onondaga angaje pou bay sèvis edikatif dekalite, ki konplè pou granmoun k ap 
resevwa benefis SNAP yo. Nan kolaborasyon ak Ministè Sèvis Sosyal Konte Cayuga a, 
finansman sa pèmèt nou bay sèvis enstriksyon ak sèvis sipò a adilt yo pou amelyore 
konpetans alfabetizasyon yo, pran yon diplòm ekivalans pou lekòl segondè, jwenn 
fòmasyon pou karyè epi sekirize travay k ap mennen yo nan otosifizans ekonomik.” 
 
Direktè Travay ak Sipò Pwofesyonèl Challenge Workforce Solutions, Martine Gold 
te di: “Pwogram sa se yon gwo resous pou kominote a. Li te reyèlman pèmèt nou 
desèvi yon pi gwo popilasyon moun nan zòn Konte Tompkins la k ap goumen pou 
jwenn yon travay k ap pèmèt yo sipòte tèt yo ak fanmi yo.” 
 
Direktè Egzekitif SUNY/Manhattan Educational Opportunity Center, Anthony 
Watson, ki jere pa Borough of Manhattan Community College/CUNY, te di: "Nou 
tout nan MEOC (Manhattan Educational Opportunity Center) kontan anpil paske yo 
chwazi nou pou resevwa finansman sa pou bay fòmasyon ak sèvis edikasyon a 
benefisyè SNAP yo. Sèvis sa yo nesesè anpil nan kominote nou an e yo ekstrèman 
efikas pou ede moun yo genyen konpetans yo bezwen pou antre nan fòs travay la epi fè 
pwogrè pou rive nan djòb ki byen peye toutotan tan ap pase.” 
 
Direktè Akademik/Pwogram ESL nan Biwo Edikasyon Kontini CUNY 
Kingsborough Community College, Natalie Bredikhina te di: “Kingsborough gen 
eksperyans enpòtan nan ofri fòmasyon konpetans pou djòb e nou kontan yon lòt fwa 
ankò pou n fè patenarya ak Biwo Asistans Tanporè ak Asistans pou Enfimite a. 
Finansman sa pèmèmèt nou desèvi adilt ki pa gen gwo mwayen ak jèn k ap resevwa 
benefis SNAP yo epi ba yo edikasyon ak fòmasyon pwofesyonèl yo bezwen pou antre 
nan fòs travay la ak travay ki bay yon salè pou viv epi ki defini opòtinite pou pwogrè yo 
klèman.” 

